
Skútustaðahreppur, Mývatnssveit  600269-1009

                    
Hlíðavegi 6, 660 Mývatn. s: 464-4163 f. 464-4363, netf. sveitarstjorn@myv.is
Fundargerð.

Skólanefnd.

6. fundur.

Fundur skólanefndar í Reykjahlíðarskóla mánudaginn 28. apríl 2003  kl. 17:00. Mættir voru Hrafnhildur Geirsdóttir, Ingunn Guðbjörnsdóttir, Ingigerður Arnljótsdóttir, Steinunn Ósk Stefánsdóttir, Jón Óskar Ferdinandson, Margrét Hólm Valsdóttir, Gígja Sigurbjörnsdóttir, Hólmfríður Guðmundsdóttir.

Dagskrá:

1. Tímamagn fyrir skólaárið 2003-2004.

Skólastjóri kynnti fyrirkomulag skólaaksturs og kennslustundamagns næsta vertar sjá m.f. fsk. hér að neðan.   Skólanefnd samþykkir tillögur skólastjóra.

2. Kennarar næsta skólaár.

Samkvæmt því kennslustundamagni sem skólastjóri áætlar og þær fyrirséðu breytingar á kennurum skólans þarf einungis að auglýsa eftir kennara í þær stöður þar sem leiðbeinendur eru í dag.  Skólastjóra falið að auglýsa sem fyrst.

Auglýsa þarf eftir skólaliða í 85% stöðu.

3. Skólastefna endurskoðuð.

Skólastjóri kynnti breytingar á skólastefnunni og eru það aðalega breytingar á orðalagi.  Þó var ákveðið að fella niður kafla 1.3 - Meginmarkmið námsgreina, þar sem þær upplýsingar eru vel aðgegilegar á netinu.

4. Skóladagatal 2003-2004.

Skólastjóri kynnti drög að skóladagatali næsta skólaárs.  Áætlað er að kennsla hefjist 25. ágúst.  

5. Önnur mál.

Nokkrar umræður voru um málefni tónlistarskólans.  

Skólanefnd ákveðað að fara þess á leit við skólastjóra tónlistarskólans að nemendum skólans verði gefin einkunn eða umsögn í lok skólaárs sem afhent verður við skólaslit eins og aðrar einkunnir.  Formanni falið að skrifa bréf til skólastjóra þess efnis.

Nokkuð hefur borið á óánægju meðal foreldra að forskóli tónlistarskólans (blokkflautukennslan) meðal yngstu nemenda hefur verið hætt.  Þessi kennsla gaf öllum nemendum jafnan aðgang að grunnnámi tónlistar og er mikil eftirsjá af þessu námi.  Formanni falið að ræða þessi mál við skólastjóra tónlistarskólans.

Rætt var lítillega um inntökureglur leikskólans.

Fleira ekki bókað, fundi slitið kl. 18:30

Hrafnhildur Geirsdóttir,

Ingunn Guðbjörnsdóttir, 

Ingigerður Arnljótsdóttir,

Steinunn Ósk Stefánsdóttir,

Jón Óskar Ferdinandson

Margrét Hólm Valsdóttir,

Gígja Sigurbjörnsdóttir, 

Hólmfríður Guðmundsdóttir

Reykjahlíð 27.04.2003

Til:

skólanefndar Reykjahlíðarskóla,

sveitastjórnar Skútustaðahrepps,

foreldraráðs Reykjahlíðarskóla.

Efni:

skólakstur skólaárið 2003 til 2004,

tímamagn skólaárið 2003 til 2004.

Skólaakstur

Vikulegur kennslustundafjöldi nemenda skólaárið 2003 – 2004 verður sá sami og í ár.

Ég legg til að fjöldi ferða verði sá sami og á yfirstandandi skólaári þ.e. tvo daga vikunnar verði einungis ein heimferð en þrjá daga verði tvær heimferðir.

Nemendafjöldi á leiðinni Baldursheimur – Gautlönd – Arnarvatn og norður fyrir vatn verður einum fleiri þ.e. bætist einn nemandi við á Arnarvatni. Nemendafjöldi á leiðinni Helluvað – Álftagerði – Skútustaðir o.s.frv. breytist þannig að nemendum fækkar um 7.  Mín tillaga er að sunnan-vatns-bíllinn taki nemendur á Arnarvatni og norðan-vatns-bíllinn taki nemenda á Helluvaði.

Kennslustundamagn 

Vikulegur kennslustundafjöldi nemenda skólaárið 2003 – 2004 verður sá sami og í ár.       
1. – 4.   bekkur á að fá 30 kennslustundir á viku 

5. – 7.   bekkur á að fá 35 kennslustundir á viku 

8. – 10. bekkur á að fá 35 kennslustundir á viku

Kennslustundamagni er tvískipt í almenn kennsla og sérkennsla.

Almenn kennsla.

Ég legg til að:

· 1. – 3. bekk verði alltaf kennt saman með 2 kennara nemendafjöldi   er 24.  Nemendastundir verða 30 og kennarastundir 60.

· 4. – 5. bekk verði kennt saman. 5. bekkur á að fá 5 tímum meira en 4. bekkur á viku og fær því 2 tíma á viku í ensku, 2 í íslensku og 1 í stærðfræði umfram 4. bekk.  Í 4. bekk eru 3 nemendur með námsvandamál og í 5. bekk 1 nemandi því óska ég eftir 42 stundum á viku fyrir þennan hóp. Nemendastundir fyrir 4. bekk verða 30, fyrir 5. bekk 35, skiptistundir 7, kennarastundir verða því 42.

· 6. – 7. bekk verði kennt saman. Í þessum hópi er einn fatlaður nemandi og auk þess nokkrir nemendur með erfið félagsleg vandamál. Þessir nemendur eiga allir að vera 35 tíma á viku ég óska eftir 11 skiptitímum á viku fyrir þennan hóp. Nemendastundir verða þá 35 og kennarastundir 46.

· 8., 9. og 10. bekkir verði ein kennslueining með 2 umsjónarkennara.  Þessir nemendur eiga allir að vera 37 stundir á viku í skólanum.  Reynt verður að kenna þeim eins mikið saman og hægt er en mikið af skiptitímum er nauðsynlegur vegna erlendra mála, valgreina og samræmdra prófa hjá 10. bekk. Fyrir hópinn í heild fer ég fram á 80 kennarastundir á viku.

Til almennrar kennslu óska ég því eftir samtals 228 kennslustundir.

Sérkennsla 

Samkvæmt reglugerð á skólinn að fá 0,25x78 tíma á viku til sérkennslu það eru 19,5 tímar  og greindur fatlaður nemandi á að fá auk þess 10 tíma til einstaklingskennslu. 

Kennslumagn skólans  skólaáið 2003 – 2004 verður því 258 kennslustundir á viku verði tillögur mínar samþykktar.

Vakni einhverjar spurningar um ofangreindar tillögur er ég að sjálfsögðu fús til að svar þeim ef óskað er.

Virðingarfyllst

_______________________________

Hólmfríður Guðmundsdóttir

skólastjóri

